Nafarroako Parlamentuko Mahaiak, 2016ko urriaren 10ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, jakitekoa suhiltzaile izateko probak gainditu dituzten lehiatzaileak zergatik ari diren egiten Osasun-larrialdietako Teknikari izateko Erdi Mailako Heziketa Ziklo bat Nafarroako Segurtasun eta Larrialdi Eskolan.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko urriaren 10ean

Lehendakaria: Ainhoa Aznárez Igarza

GALDERAREN TESTUA

Nafarroako Gorteetako kide den eta Unión del Pueblo Navarro (UPN) parlamentu-taldeari atxikita dagoen Alberto Catalán Higueras jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion:

Suhiltzaile izateko probak gainditu dituzten azken lehiatzaileak zergatik ari dira egiten Osasun-larrialdietako Teknikari izateko Erdi Mailako Heziketa Ziklo bat?

Osasun-larrialdietako Teknikari izateko Erdi Mailako Heziketa Zikloa osorik eginen al dute? Zikloaren iraupena 2.000 ordukoa da.

Osasun-larrialdietako Teknikari izateko Erdi Mailako Heziketa Zikloa eskaini al zaie bestelako ikasle batzuei?

Hezkuntza Departamentuaren ustez, ba al dago beharrik Osasun-larrialdietako Teknikari izateko Erdi Mailako Heziketa Ziklorako plazak ateratzeko?

Hezkuntza Departamentuaren ustez, Osasun-larrialdietako Teknikari izateko Erdi Mailako Heziketa Zikloa lanbide-irtenbide bat al da ikasketa ezberdinak egiten ari diren edo langabezian dauden ikasle askorentzat?

Corellan, 2016ko urriaren 6an

Foru parlamentaria: Alberto Catalán Higueras

